ԱՄՓՈՓԱԹԵՐԹ

«Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	4

	ՀՀ բնապահպանության նախարարություն
21.06.2011թ. N 05/8912-11
	ՀՀ բնապահպանության նախարարությունը «Տեղական ինքնակառավարման մասին»  Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության  օրենքի նախագծի վերաբերյալ առաջարկություններ և առարկություններ չունի:
	Ընդունվել է ի գիտություն
	

	ՀՀ առողջապահության նախարարություն

21.06.2011թ.
NՀՔ/02.2/5530-11
	 Ի կատարումն Ձեր 15.06.2011թ. N01/16/3779-11 հանձնարարականի` «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ, ուսումնասիրվել է     ՀՀ առողջապահության նախարարությունում, որի կապակցությամբ դիտողություններ և առաջարկություններ չկան:
	Ընդունվել է ի գիտություն
	

	ՀՀ ֆինանսների նախարարություն

22.06.2011թ. N 1/4.1-1/80590-11
	Ուսումնասիրելով վերոհիշյալ գրությամբ ներկայացված «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կա¬տա¬րելու մասին» ՀՀ օրենքի նախագիծը, ՀՀ ֆինանսների նախարարությունը իր իրավասությունների շրջանակում, կից ներկայացնում է վերոհիշյալ օրենքի նախագծի բյուջետային բնագավառում կարգավորման ազդեցության գնահատման վերաբերյալ եզրակացությունը:
	Ընդունվել է ի գիտություն
	

	ՀՀ արդարադատության նախարարություն
02.08.2011թ.

N 4705-11
	1. «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի /այսուհետ` նախագիծ/ 8-րդ հոդվածի 2-րդ մասի 3-րդ կետի համաձայն մարզպետը կարող է համայնքի ղեկավարին պաշտոնանկ անելու առաջարկություն ներկայացնել ՀՀ կառավարություն, եթե առկա է համայնքի ղեկավարի կողմից օրենքները կամ այլ իրավական ակտերը պարբերաբար խախտելու վերաբերյալ դատարանի` օրինական ուժի մեջ մտած որոշումը: Գտնում ենք, որ նշված դրույթները չեն բխում դատարանների իրավասությունից, քանի որ դատարանի որոշմամբ կարող են անվավեր ճանաչվել համայնքի ղեկավարի` օրենքին կամ այլ իրավական ակտերին հակասող որոշումները: Նկատի ունենալով, որ նման բնույթի դրույթներ նախատեսվել են նախագծի 8-րդ հոդվածի 2-րդ մասի 2-րդ կետում, հետևաբար` հիշյալ հոդվածի 2-րդ մասի 3-րդ կետն անհրաժեշտ է հանել: Նույն դիտողությունը վերաբերում է նաև նախագծի 3-րդ հոդվածի 2-րդ մասի 3-րդ կետին:
	Ընդունվել է
	Նախագծի 2-րդ և 8-րդ հոդվածներում առաջարկվող կետերը հանվել են: Դրանով պայմանավորված` փոխվել է հոդվածի կետերի համարակալումը:

	
	2. Նախագծի դրույթների համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին, որոնց համաձայն հոդվածների և մասերի համարները տեքստից բաժանվում են միջակետով, իսկ հոդվածների կետերի համարները` փակագծերով:
	Ընդունվել է
	Նախագծի 2-րդ և 5-րդ հոդվածները համապատասխանեցվել են «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին

	ՀՀ արդարադատության նախարարություն
28.10.2011թ.

N 01/6801-11
	Օրենքի նախագծի 17-րդ հոդվածի 3-րդ մասում անհրաժեշտ է հստակ նշել, թե որ նիստի մասին է խոսքը:
	Չի ընդունվել
	Այդ դրույթն առկա է գործող օրենքում և վերաբերվում է համայնքի ղեկավարի պաշ-տոնանկության վերաբերյալ առաջարկության քննարկ-ման ավագանու նիստին


